
GOUVÈNÈ CUOMO ANONSE RANGER DESIGN POU DEVLOPE AK KREYE 62 DJÒB NAN KONTE WAYNE 

 

Konpayi an chwazi Eta New York sou New Jersey pou sant operasyon santral li nan Etazini 

 

Gouvènè Andrew M. Cuomo jodia te anonse ke Ranger Design U.S. Inc., yon fabrikan ekipman komèsyal 

van, pral kreye 62 nouvo djòb ak fè preske $3 milyon dola envestisman pou yon nouvo etablisman nan 

Konte Wayne. Konpayi an ki baze nan Montreal, Canada, kote kliyan yo gen ladan gran konstriktè 

otomobil ak flòt, pral egalman pote $10 milyon dola nan acha lokal nan rejyon an pandan premye ane 

fonksyonman l. Apre li te inisyalman baze nan Rochester, Rancher Design chwazi pou elaji nan Konte 

Wayne sou New Jersey akoz de klima pozitif biznis nan rejyon. 

 

“Endistri manifakti nan rejyon nò New York kontinye pou l yon poto mitan nan ekonomi rejyon an, e nap 

fè tout sa nou kapab pou fè New York vini eta ki pi atiran pou biznis grandi ak devlope,” Gouvènè Cuomo 

te deklare. “Sa ki enkli nan bidjè ane sa a se plizyè mezi ki destine pou rezon sa a— pou manifakti yo 

santi yo byen akeyi la nan rejyon nò a, epi ekspansyon sa a nan Konte Wayne se verifikasyon ke nap 

kreye travay ak chanje ekonomi an.” 

 

Ranger Design U.S. Inc. Vis Prezidan Ron Cowle te deklare, “Nou rekonèt valè pou devlope pwodui nou 

yo nan Amerik pou Amerik. Konte Wayne ak Eta New York se te solisyon ideyal pou plan kwasans nou.” 

 

Wap jwenn yon foto pwodui konpayi anla oswa wap jwenn yon lyen pou galeri videyo konpayi an la.  

 

Ranger Design te premye eseye mache Etazini an ane pase, li te etabli yon ti espas tanporè avèk sis 

anplwaye nan Rochester. Kounye a li deside pou fè yon enstalasyon nan Konte Wayne fabrikasyon 

prensipal asanblaj final ak yon sant distribisyon Etazini epi kite depatman resous imen, kontabilite ak 

jeni/konsepsyon nan Canada. Ranger Design pral achte yon etablisman 78,670 pye kare nan Vil Ontario 

epitou li pral achte nouvo machinri ak ekipman pou kliyantèl etajè van yo ak fonksyonman pyès 

fabrikasyon. Pwojè a etwatman aliyen avèk Konsèy Devlopman Ekonomik Rejyonal Finger Lakes 

(FLREDC) planifye pou akselere kwasans travay nan atire nouvo biznis yo nan zòn lan. 

Ranger Design Brunner te kalifye pou resevwa apeprè $400.000 milyon dola ki baze sou pwogram kredi 

taks Excelsior Jobs ki soti nan Empire State Devlopman, ajans devlopman ekonomik eta, anretou pou 

envestisman pwopoze li a ak angajman pou kreye travay. Ajans Devlopman Endistriyèl konte Wayne te 

egalman bay sipò finansye pou pwojè a. Konte IDA te bay konpayi an yon prè $300,000, sa ki ede kouvri 

yon pati nan depans pou pwojè a, ansanm avèk peman alaplas taks pou soutni depans yo. 

 

Prezidan, PDG & Komisyonè Devlopman Empire State Kenneth Adams te deklare angajman “Ranger 

Design U.S. pou kreye plis pase 60 nouvo djòb ak envestisman prive nan Konte Wayne se bòn nouvèl 

pou ekonomi rejyon an. Apre l fin teste mache Etazini an ane pase, epi li te jwenn yon gwo plas pou l 

devlope biznis li, Mwen aplodi desizyon l pou elaji ak fè angajman sibstansyèl nan Eta New York.” 

 

Senatè Eta New York Michael F. Nozzolio te deklare, “Anons jodia se gwo nouvèl pou Vil Ontario, Konte 

Wayme ak nan rejyon Finger Lakes! Desizyon Ranger Design pou lokalize la nan Konte Wayne se yon 

testaman de travay nap fè pou redwi taks ak bay rezidan nan Konte Wayne yo plis opòtinite pou reyisi. 

Travay ansanm, nou te gen siksè nan pote travay sa yo nan Konte Wayne e desizyon sa ouvri pòt pou 

menm plis opòtinite travay lokal nan lavni. Sa a te yon plezi pou travay avèk Gouvènè Cuomo, ak lòt eta 

ak ofisyèl ki eli yo pou ankouraje devlopman sa a e mwen aplodi Ranger Design pou desizyon yo pou 

kontinye envesti la nan rejyon nou an.” 

 

Manm Asanble Robert C. Oaks te deklare, “desizyon Ranger Design pou lokalize biznis yo Etazini nan 

Konte Wayne se yon nouvèl ekselan pou Vil Ontario ak pou tout rejyon nou an. Efò ekonomik ak 

devlopman konbine gouvènman lokal ak eta, ansanm avèk disponibilite yon etablisman bon jan kalite, se 

te kle nan desizyon konpayi an pou chwazi vil Ontario. Li ideyal pou akeyi yon lòt biznis manifakti solid 

nan Konte Wayne, pandan nap kontinye efò nou yo pou amelyore ekonomi an.” 

 

Prezidan Konsèy Sipèvizyon Konte Wayne Jim Hoffman te deklare, “Konte a kontan pou l wè konpayi 

avan-gad kreyatif sa ale delavan nan Konte Wayne. Yo pote yon angajman pou kreye kèk bon travay e yo 

te fè envestisman enpòtan nan etablisman sa a nan Dean Parkway nan Vil Ontario. Map rete tann pou m 

travay avèk yo avèk ekip planifikasyon devlopman ekonomik la.” 

 

Sipèvizè Vil Ontario John Smith te deklare, “Nou reyèlman kontan ke Ranger te chwazi pou fè Ontario 

vini lakay li. Yo pote enèji anplis nan Pak Endistriyèl Beh e li pral kreye kèk bon travay nan zòn nou an. 

Mwen kontan anpil avèk efò ekip la te fè pou mennen yo la.” 

 

Bob McNary, Direktè Depatman Devlopman Ekonomik Konte Wayne, akeyi Ranger Design, li deklare ke 

manifakti se youn nan fòs Konte Wayne. Li te endike ke Konte a, ki lokalize nan rejyon Greater Rochester, 

bay yon baz konpetitif operasyon pou konpayi Canadyen yo ki bezwen vann sou mache Etazini an. 

 

Direktè Egzekitif Ajans Devlopman Endistriyèl Konte Wayne Peg Churchill, te remake travay ekip nan 

fasilite pwojè a, e li te deklare, “Sa a ankò se yon egzanp Konte, IDA, Vil la, Konsèy Rejyonal ak Eta New 

York yo tout ap travay ansanm pou ede Ranger nan jwenn yon kay alontèm. Ranger se yon konpayi 

anplis ki byen akeyi pami lis endistri yo nan Konte Wayne.” 

Enfòmasyon sou Ranger Design 

 

Siksè istwa sistèm stokaj van te kòmanse nan ane 1988, lide orijinal de frè avèk pasyon pataje pou 

inovasyon sèvis ak entegrite. Kounye a avèk faktori nan Rochester, New York ak Montreal, Quebec, ak 

yon rezo vandè toupatou nan Amerik di Nò, Ranger Design te pwogrese odela kreyasyon l 25 ane de sa. 

Ranger konbine valè ansyen avèk teknoloji de pwent eta. Soti nan inite reyon ak sistèm stokaj van 

klwazon ak kazye echèl, Ranger se te solisyon a bezwen inik machin komèsyal. 

